
"Pisu garrantzitsua izango du Podemosek Araban”

Mapa politikoa, aldatuta
EAJ garaile eta sigla berriak nobedade

Itunik ezean, berriz Maroto
Kalkulagailua atera dute alderdiek

Hauteskundeen osteko paisaia.
[Aaki Mtz. de Luna: "M24, bost gakotan”.

Jesus Prieto Mendaza: "'Kaletologo' baten irakurketa”.
Arantxa Abecia, Podemos: "Akordioak lortzeko prest gaude”.
Iritzia: Irati Iciar, IRaki Larrafiaga, Itsasegia.

ARABAKO KUADRILLAK

Gasteiz: itunik ezean, Marotoren promesen ordua.
Aiaraldea: indar abertzaleek mantentzen dute hegemonia.
Gorbeialdea: herri gehienetan, EH Bildu garaile.

Lautada: Ifiaki Beraza jeltzalea itzuliko da alkatetzara.
Afana: EAJ indartu egin da, Alderdi Popularraren kaltetan.
Mendialdea: Kaixo zerrenda EAJri gailendu zaio Kanpezun.
Trebifiu: independenteak izan dira hautagaitza bozkatuenak.
Arabako Errioxa: PP-k beherakada nabarmena izan du.
HAMAIKA SALTSA

Kanpamentu militarra, Napoleonen hirugarren astean.
Araba Euskaraz festarako boluntarioak behar dira.
Zozketak.

Zorion mezuak eta denbora-pasak.

Agenda.

FAJk eskura

Ramiro Gonzalezek har dezake Arabako aginte makila, baina itunak
beharko ditu beste alderdiekin; astelehenetik aurrera ekingo diote
negoziazio errondari. ANAKOZ AMENABAR @anamenabar GASTEIZ

1- Alegria-Dulanitzi 12- Barrundia 23- Kripan 34- Moreda 45-Villabuena
2- Amurrio 13- Berantevilla 24- Kuartango 35- Navaridas 46- Vitoria-Gasteiz
3- Aiiana 14- Bemnedo 25- Labastida/Bastida 36- Okondeo 47-Yécora/tkora
4- Aramaio 15- Campezo/Kanpezu 26- Lagran 37-Oion 48- Zalduondo
5- Armifion 16- Elburgo/Burgelu 27- Laguardia/Guardia 38- Pefacerrada-Urizaharra 49- Zambrana

6- Arraia-Maeztu 17- Eltziego 28- Lanciego/Lantziego 39- Ribera Baja/Erribera Beitia  50- Zigoitia

7- Arrazua-Ubarundia 18- Elvillar/Bilar 29- Lantaron 40- Salvatierra/Aqurain 51- Zuia

8- Artziniega 19- Emriberagoitia/Ribera Alta  30- Lapuebla de Labarca 41- Samaniego 52- Argantzun
9- Asparrena 20-Harana/Valle de Arana 31 Laudio/Llodio 42-San Millin/Donemiliaga 53~ Trebifiu

10- Ayala/Aiara 21-Irufia Oka/Truia de Oca 32- Legutio 43- Urkabustaiz

11- Baios de Ebro/Mafiueta  22- Iruraiz-Gauna 33-leza 44- Valdegovia/Gaubea

4 ALEA

- Rﬂarmiro Gonzalezek lor dezake
- aginte makila.

JUANAN RUIZ

i aste barru berriz abian
izango dira Arabako Bil-
tzar Nagusiak. Hautes-
kunde batzordeak biltzar-
kideak izendatu eta hamar
eguneko epean osatuko dute gan-
bera, hilaren amaiera aldera. Itxu-
ra guztien arabera, eserlekuetan
lehen indarra duen EAJko Ramiro
Gonzalezek hartuko du aginte maki-
1a; 13 ordezkari eta 34.406 botu esku-
ratu ditu alderdi jeltzaleak. Haren
atzetik, PPk 12 eserleku eta EH
Bilduk 11 eserleku eskuratu dituz-
te. Eta, kolore berririk ere bada
oraingo honetan; indartsu sartu da
Podemos-Ahal Dugu, zortzi ordez-
karirekin, eta euren ordezkaria
izango dute Irabazik eta Ciudada-
nosek ere. Kolpe latzena PSEK har-
tu du, bederatzi ordezkari izatetik
bost izatera igaro baita.
Astelehenetik aurrera hasiko
ditu Ramiro Gonzalezek beste alder-
diekin hartu-eman ofizialak gober-
nua osatzeko asmoz, eta hark anto-
latutako bileren zain daude gainon-
tzeko alderdietako kideak ere. Ez
du samurra izango negoziaziazioa
Gonzalezek, halere, alderdiren baten

161.713

BOTOAK

2011. urtean baino 5.323
lagun gehiagok eman dute
botoa Araban; EAJk 13
eserleku, PPk 12, EH Bilduk
11, Ahal Duguk 8, PSEk 5,
Irabazik 1 eta Ciudadanosek
1 lortu dute.

babesa bilatu beharko baitu, 13
biltzarkide eskas baitira 51 eserle-
ku dituen ganberan.

EAJko Araba Buru Batzarrak
asteartean egindako bileraren ostean
jakinarazi zuen eserleku emaitzekin
"pozik" daudela. Izan ere, duela lau
urte lortutako eserleku berberak
irabazi dituzte jeltzaleek, baina
oraingoan PPk baino eserleku bat
gehiago dute. EAJk baino seiehun
bat boto gehiago izan ditu PPk,
baina lurraldeko egitura banaketa-
gatik, bigarren indar izatera pasa
dira popularrak.

Biltzar Nagusietan izandako
babesa eta lurraldeko 51 herrieta-
tik 25etan lortu dituzten emaitza
onak nabarmendu zituzten astear-
teko ABBKko bileran: "Hamahiru
biltzarkide eta 178 zinegotzi izatea
ez da nolanahiko emaitza; beste
alderdiek erakutsi ezin duten aur-
kezpen karta dugu guk".

Datuak eskuan, gobernu "sendo
eta eraginkorra" sortzeko prest
agertu da EAJ, eta horretarako
astelehenetik aurrera ekingo diela
adierazi dute. "Gehiengorik izan ez
dugun udalerrietan beste alderdiek
hasi behar dituzten negoziazioen
zain geratuko gara, eta orduan har-
tuko ditu ABBk beharrezko eraba-
kiak", nabarmendu dute, Gasteizko
alkate Javier Marotori erreferentzia
eginez.

Aldundiko aginte makila har-
tzeko aukera handiak ditu Ramiro
Gonzalezek, baita hurrengo lau
urteetan gutxiengoan aginduta ere.
Orain dela lau urte Javier de Andres
izendatu zuten ahaldun nagusi,
PSEren botoei esker, baina, gaur
gaurkoz, ezinezkoa dirudi halakorik
gertatuko denik.



Kike Fernandez de Pine
Miren Larrion (EH Bild

hauteskunde egunean
RAUL BOGAJO

Halere, "lehentasuna" ez duen
arren, haren burua ahaldun izateko
aurkeztu dezakeela iragarri du De
Andresek, baldin eta ezkerreko
alderdien "akordioa" izango balitz
EH Bildurekin. Ciudadanosen botoa
nahikoa luke Ramiro Gonzalezen
pare jartzeko; areriorik ezean, lurral-
dean boto gehien izanik hura izan-
go litzateke ahaldun nagusi.

Hiru alderdi berrik dute lekua
Aldundiko mapa berrian. Irabazik,
Ciudanosek eta Ahaldu Duguk lor-
tu dute ordezkaritza, baina azken
hau indartsuen —zortzi eserlekure-
kin- eta gobernurako hartu-ema-
netan giltza izan daiteke. Gobernu
akordioak egitearen kontra agertu
ziren hauteskundeen aurretik Ahal
Duguko kideak, baina azken eraba-
kia Euskadiko batzarrean hartuko
dutela iragarri dute.

EH Bilduk hirugarren indarra
izaten jarraituko du, hamaika eser-

Aldaketa
nagusiak

EAJ

Besteak beste, Aiara, Bastida eta
Agurain eskuratu ditu EAJk, baina
Lapuebla de Labarca eta Artziniega
galdu ditu.

EH BILDU

Artziniega irabazi du EH Bilduk eta
Legutio, Laudio, Zuia eta Aramaiori
eutsi die, baina Agurain eta Aiara
galdu ditu.

PP

Gasteiz, Guardia, Oion eta
Manuetari eutsi dio, eta galdu egin
ditu Bastida eta Ekora.

PSE-EE

Iruna Okari eutsi dio, Erriberabeitia
galdu du eta Moreda irabazi du.

lekurekin, eta antzeko zenbakiekin
botuen %:20,5 lortu du koalizioak,
32.467 boto. Gobernurako aukerarik
ez dute baztertzen, baina EAJKk zer
egingo zain daude. "Ramiro Gonza-
lezek irabazi du eta hark irekiko
duen bilera errondaren zain geratzen
gara". Hasier Arraiz Sorturen pre-
sidentearen arabera, EAJk PSErekin
bilatuko ditu aliantzak erkidego
mailan, eta beraz "aukera gutxi”
izango dituzte jeltzaleekin.

Lau urterako erronkak
Laster argituko dira akordio eta
kontrako jarrerak hurrengo lege-
gintzaldirako osatuko den gober-
nuarekin. Eta, jarraian, ez dute lan
makala izango agintea hartzen dute-
nek, eztabaida bizian dauden hamai-
ka gai izango dituztelako zain.
Azken urteetan langabeziaren
daturik txarrenak izan ditu Arabak
eta horri aurre egin beharko diote

alderdiek, gizarteko sektore kalte-
tuenetan neurriak bilatuz.Gizarte
Ongizateko zerbitzuen egoera kez-
kagarriari buelta emateko ere
hamaika lan izango dute aginte
makila hartzen dutenek.

Ildo beretik, Arabako logistika-
ren etorkizuna erronka handia

Arabako Biltzar Nagusietako banaketa

izango dute, Forondako aireportua
eta Jundiz eta Arasur industria
guneak indartu nahi badituzte.
Politika energetikoa ere izango
da, bestetik, eztabaidagai nagusie-
tako bat; Garona eta fracking-a
tarteko, ingurumenaren alorrean
landu beharreko egitasmoak pres-

tatu beharko dituzte, beharrizanei
erantzun eta natur baliabideak
arriskuan jartzeko eztabaida bizian.

Arabako Errioxako deitura pro-
pioan aurrera egiteko egitasmoak
edota euskararen aldeko eta kon-
trako lehia ere izan daitezke dato-
zen lau urteetarako erronka.

PARRAL TABERNA

San frantzisko xabier kantoia 4, GASTERZ

ALEA 7



AIARALDEA

INAKI MTZ. DE LUNA
Soziologoa

V24, bost gakotan

Hautesleriaren egonezina, marka berrien eskaintza eta alderdiekiko atxikimendu iraunkorra dira azken hauteskundeak
ulertzeko gakoetako batzuk. Ifiaki Martinez de Luna soziologoak emaitzen irakurketa egin du ALEAN. @arabakoALEA GASTEIZ

Hautesleriaren egonezina

Krisialdi ekonomikoaren zein
ustelkeriaren larritasunak
baldintzatuta iritsi gara M24ra.
Urte luzeak dira langabeziaren eta
pobretzearen mehatxupean pasa
ditugunak eta, horiei erantsi behar
zaizkie botere-gune askotan
egindako iruzurrak. Egoera horri
aurre egiteko abiatu ziren M15eko
matxinada baketsua eta ondoren
etorri diren eskaintza politiko

berriak. Horregatik, 2014ko
Europako Legebiltzarreko eta
Greziako hauteskundeen emaitzak
ikusi ondoren, jakin-mina zegoen
M24an hautesleen egonezina
zenbatekoa den ezagutzeko
Azkenean, iraultza elektorala
eragiteko sortu ziren aukera horiek
guztiak haserrearen erakusleiho
duinak baino mugatuak suertatu
dira.

Eskaintza berrien galga

Hego Euskal Herriko emaitzek
iraultza elektoralik ekarri ez dutela
argi dago eta gertatutakoaren
gaineko hipotesi batzuk bota
daitezke:

A) Herritarren egonezinari neurriz
kanpoko garrantzia eman diote komu-
nikabideek, gizartean benetan zuen
pisuarekin alderatuta; neurri batean,
kontsumo mediatikorako jostailu gisa
baliatu da M15eko matxinadaren
segida.

B) Haserrea galanta izan arren,
hori kudeatzeko sortu ziren alderdi

berriak ez dira gauza izan herritarren
gogoa politika instituzionalerantz
masiboki bideratzeko.

C) Haserrea galanta izan da, bai-
na orain krisiaren mamua hasi da
ahultzen eta, denboraren poderioz,
alderdi berriek sortutako lilura lurrun-
tzen joan da; gizartea konformismo-
rantz ari da lerrotzen berriz ere.

D) Egoerarekiko atsekabea beti
arinagoa izan da hemen Espainiakoa
baino. Azken buruan, arrazoia bata
edo bestea izan, eskaintza politiko
berriak galgatuta suertatu dira Ara-
ban.



ANALISIA

"Parrokianismo" sustraitua

Aldaketak gertatu dira Arabako
politikan, baina iraultzarik ez.
Hainbat aginte-gunetan alderdien
arteko txanda-pasa baino ez da
egon. Espainiako ohiko alderdi
nagusien unerik loretsuena ez bada
ere, hortxe ditugu alderdi horiek
boto poltsa txukun batekin
oraindik. Beste horrenbeste esan
daiteke bertako alderdi abertzaleez:
gorabehera batzuk gertatu diren
arren, ez dira ohi den tarte batetik
askoz gorago edo beherago joan.
Izan ere, gertatzen dena gertatzen

dela ere, herritar askok dute
gustuko alderdi batekiko
atxikimendu iraunkor bezain
mugiezina. Zientzia politikoak
parrokianismo batailatu zuen hautu
sutsu eta hertsi hori, zeina
gertuago dagoen futbol talde
bateko jarraitzaileen zaletasunetik,
jardun politiko arrazional batetik
baino. Taldekeriatzat edo
taldetasuntzat hartuta, joera
parrokianista hori sustraitua da
gurean eta zoru sendoa ematen die
ohiko alderdiei.

Abertzaleak merkatu berrian

Jeltzaleen esku gelditu da Arabako
Foru Aldundia, baina EAJk zein EH
Bilduk, bi-biek, galdu dituzte
botoak. Biltzar Nagusietarako
abstentzioa jaitsi eta 2011n baino 5
mila boto-emaile gehiago egon
arren, alderdi abertzaleek metatu
duten uzta murriztu da: duela lau
urte 72.300 boto izatetik orain
66.800 izatera. Arrazoia izan liteke
eskaintza elektoral berriek alderdi
abertzaleei botoak kendu izana, eta
ez gure alderdi horiek ohiko

politikan edo kanpainan gaizki
jardutearen ondorioa. Kontua da
merkatu elektoraleko eskaintzan
produktu edo lehiakide berriak
daudela eta merkatu-kuota bat
bereganatu dutela. Alderdi
abertzaleek erantzun egokia eman
beharko diote hurrengo galderari:
arerioak ohikoak izan edo berriak
izan, zer egin merkatu berri
honetan kuota handiagoa
eskuratzeko eta lehiakideak
garaitzeko?

Pilotari aparta bezain lotsagabea

PPk, oro har, izan dituen emaitza
txarrei erreparatzen bazaie, Marotok
Gasteizen lortutako garaipena are
deigarriagoa da; 2011ko
hauteskundeetan baino hiru mila
boto gehiago eskuratzea ez da
txantxakoa. Maroto pilotaria balitz,
esango genuke arerioak kantxan
txikitu dituela. Batetik, etikaz
haratagoko estrategian bete-betean
asmatu du. Hasiera batean
lotsagabe astindu zuen ezkutuko eta
aitortu gabeko arrazakeria; alegia,
kanpotik datorkigun ezezagun
guztiaren inguruko aurreiritziak
baliatu eta beldurra aktibatu zuen.
Ondoren, mezua egokituz, ongizate
laguntzak hobeto kudeatzearen

aldarria egitera pasa zen. Eta, nork
esan ezetz premia horri? Bestalde,
ongi baino hobeto probestu du
herri-lanen ikusgarritasuna (geltoki
berria, Gasteiz Etorbidea, Europa
jauregia...); baita Green Capital edo
Gastronomiaren Hiriburua izatearen
glamourra ere. Aurrekoei,
hauteskunde estrategia osoa
kudeatzeko profesionaltasuna ere
gehitu behar zaie, zalantzarik gabe.
Emaitza begi bistan da. Gasteizko
kantxan Maroto izan da jokaldi
guztietan —joko zikinean ere—
bete-betean asmatu duen pilotaria,
eta garaipen horrekin Arabako
markagailuan ere tantoren bat
eman dio PPri.

JESUS PRIETO MENDAZA
ANTROPOLOGOA ETA IRAKASLEA

"Kaletologo® baten irakurketa

uskal Herrian, transizio garaitik, politika-
gintza beti bi ardatzez zeharkaturik izan
da. Alde batetik abertzaletasuna-konstituzio-
nalismoa eta beste aldetik ohiko ardatza,
hau da, ezkerra-eskuina. Orain jokoan sartu da
hirugarren ardatz bat: politigintza zaharra-politigin-
tza berria. Ardatz honetan haien lekua saiatu dira
bilatzen zenbait indar politiko berri, besteak beste
Podemos-Ahal Dugu (leku bakoitzean marka ezberdi-
nekin), Ciudadanos, Irabazi eta independenteak.
Hiru ardatz hauexek erreferentzi hartuko bagenitu,
nik egingo nukeen ekarpena ez litzateke batere
tinkoa; are gehiago esango nuke: nahiko lainotuta
ikusten dut oraindik egoera Araban. Bai gure
herrialdean baita Nafarroan ere (bereziki Nafarroan),
balizko akordioek aldaketa ekar dezakete, baina itun
horiek gauzatzeko aukera denborak argituko du
hemendik gutxira. Goazen orain aipatutako hiru
ardatz horiek berreskuratzera.
Lehenengo blokean, argi dago abertzaletasuna zabal-
tzen dela. Euskal Herri osoan, sentimendu abertzalea

"Udalean gailendu
arren, min handia
egin dio Marotok
Alderdi Popularrari"

"Podemos eta gero,
ohiko ideologiek
bere egitura egokitu
beharko dute"

(eta ez da independentis-
moaren sinonimoa) han-
ditzen doa. Tentsio handiak
ere badaude unibertso
nazionalistan Ezker Aber-
tzalearen eta EAJren
artean. Emaitzak aztertu
ondoren, eta batez ere
Gipuzkoan gertatutakoa
objektiboki miatzen badu-
gu, balantza askoz hobea
suertatzen da abertzaleta-
sun kontserbadorearentzat.
EAJKk Gipuzkoako Foru
Aldundia eta Donostiako

alkatetza (28 urteren ondoren) berreskuratzen baditu.
Abertzaletasun sentimendua aurrera doa ere Araban,
baina lurralde honetan aniztasun ideologikoa askoz
anitzagoa suertatzen omen da.

Argi dago konstituzionalismoa jaisten dela. Gasteiz-
ko Udala -Javier Marotok egindako diskurtsoak zalan-
tzarik gabe emaitza onak eman dizkio- eta zenbait herri
mantentzen ditu PPk Araban, baina Euskadin oso
atzeko postuetan dago, eta hauteskundeak baino zerbait
gehiago galdu dute popularrek.

PSEri buruz zer esan? Bizkaian eta Gipuzkoan emai-
tzak ez dira izan hain hondagarriak, baina Araban
desagertzeko zorian daude sozialistak. Ausartuko nin-
tzateke esatera sozialista-autonomista batzuek botoa
eman diotela EAJri —pentsatuz moderazioa dela- eta
beste batzuk Hemen Gaude-Podemos plataformari eman
diotela babesa.

Bigarren blokea aztertzeari ekiten badiogu, ez dut




Francis Fukuyamaren Ideologien amaiera berreskura-
tu nahi, baina egia da ohiko ideologiak saiatu behar
direla euren egiturak egungo errealitatera egokitzen.
Hau izan da Podemos fenomenoak mahai gainean
kokatu duen paradigma berria —~Ciudadanos beste
neurri batean dago, askoz apalagoa- eta agian ezin
ditugu bere emaitzak mespretxatu, giltza preziatua
bihur daitekeelako zenbait udalerritan eta erakun-
detan.

Javier Marotok, Gasteizko Udalean gailendu
arren, min handia egin dio Alderdi Popularrari epe
ertain eta luzera. Tesi hau defendatzen dut arrazoi
nagusi batengatik: PPk urtetan zehar —eta sufrimendu
handiz- zentro kokalekua lortu zuen Euskal Herriko
politikan, baina gaur egun ordea zentralitate horreta-
tik mugitu da, askoren ustez eskuin aldera, beraz oso
ilun ikusten dut etorkizuna popularrentzat gure
erkidegoan.

EAJri ordea kontrakoa suertatu zaio. Ezkerreko
ardatzean PSEK galtzen duen giharra beste batzuk
hartu dute. Dudarik Gabe EH Bildu bertan dago,
baina ez du “bolada berriak” trasmititzen lortu,
pentsatu zuen moduan, eta neurri batean Irabazi
koalizioak eta Podemosek hainbat boto kendu dizkio
—gogora dezagun hiru zinegotzi eta bederatzi biltzar-
kide lortu dituztela—.

Hirugarren ardatzaren interpretazioa eginez, egia
da ohiko alderdien tendentzia jaitsiera dela, baina
momentuz hori ez da gertatu, ez Gasteizen PPrekin
ezta Araban EAJrekin ere. Beraz, indar berriak,
Podemos eta Irabazi ~Ciudadanos bidean gelditu da-,
Arabako paisaia politikoan sartu dira, antolakuntza-
rik gabe eta ezezagunak ziren hautagaiekin, eta
kontuan hartzeko datua dugu, baina ez dira agertu
batzuek aldarrikatu zuten indarrarekin, momentuz.
Tkusiko dugu! Aiaraldeako herritar bat igandean botoa ematen. | anaioea

©0000000000000000000000000000000000000000000000000000000000000000000000000000000000000000000200000000000000000000000000 o

ASTEKO ELKARRIZKETA

ARANTXA ABECIA ANSOTEGUI

PODEMOSEN BILTZARKIDEA Zortzi eserlekurekin, pisu nabarmena izango du Podemos-Ahal Dugu alderdiak Arabako
Biltzar Nagusietan. "Edozein talderekin akordio zehatzetara" iristeko prest hasiko dira lanean. ITSAS0 ESTARRONA GASTEIZ

"Ezkerraren erreferente
bihurtu da Podemos Araban’

eografia eta Historian lizen-
tziatua eta Bibliotekonomian
espezializatua, Gasteizko
campuseko liburutegietan
lan egin du hogei urtez Arantxa
Abeciak (Gasteiz, 1962). Gaur egun,
Lasarten lan egiten du, Jarduera
fisikoen fakultatean, Gorputz hezi-
keta departamentuko idazkari gisa.
Laster estreinatuko da ordezkari
politiko bezala, Biltzar Nagusietako
zurrunbiloan.
Foru hauteskundeetarako, bosgarren
postuan aurkeztu zinen Biltzar Nagusie-
tara Gasteizko barrutitik. Aukeratua
izatea espero al zenuen?
Ez nuen espero. Laupabost biltzar-
kide lortzea aurreikusten genuen.
Zortzira iristea arrakasta eta sor-
presa handia izan da.
Baloratu al dituzue dagoeneko Araban
izan dituzuen emaitzak?
Duela bi urte ez ginen existitzen, eta
gaur egun Arabako laugarren indar
politikoa gara. Emaitza horrekin,
ezin dugu gobernatu, egin nahiko
genukeen aldaketa burutzeko, baina
pisu garrantzitsua izango dugu.
PSEren aurretik geratu zarete ere. Nola
baloratzen duzue hauteskunde osteko
mapa politikoa?
Zeharkako ezker moduan, Alderdi
Sozialistaren aurretik egonda, uste
dut ezkerraren erreferente izatera
pasa garela Araban. Erronka zaila
zen. Euskadin, soziologikoki Pode-
mos fenomenoak ez zuela estatuan
bezainbesteko pisurik izango uste
zen. Baina probatu da bazterkeria
eta pobrezia edonon daudela. Orain
arte axolagabe zeuden gazte, ema-
kume, zalantzati eta eszeptiko asko
botoa ematera joan dira.
Zer eginkizun izango duzue Podemosetik

|. ESTARRONA

Laburrean

Frackinga.

Ezta inolaz ere.

Garona.

Betirako itxi.

Trebinu.

Trebinarren erabakia. Arabako
zortzigarren kuadrilla izatea
nahiko genuke.

Foronda.

Nire aitaren herria! Aireportua
24 orduz irekita behar dugu.
Abiadura Handiko Trena.
Berpentsatu beharrekoa. Azpie-
giturak behar ditugu, baina
proiektu oso garestia da, eta
beste lehentasun batzuk daude.
Gizarte Ongizatea.
Lehiatila bakar bat, eta murriz-
tutako zerbitzuak berreskura-
tzeko neurriak.

Euskara.

Gazteen artean, aisialdi espa-
rruan sustatu behar da. Eta
administrazioan, zerbitzu guz-
tiak euskaraz bermatu behar
ditugu.

Zuk aukeratu azkena...
Kultura. Izugarrizko murrizke-
tak egin dira eta premiazkoa
da sortzaileak babestea. Kul-
tura zaintzen ez duen herri batek
asko dio bere gobernariei buruz.

Arabako gobernagarritasunean?

Gure bokazioa ez da instituzioak
gobernaezin bihurtzea. Lan ona egi-
teko sartu gara instituzioetan. Edo-
nola ere, ez dugu itunik egiteko
joerarik, orain arte botere kuoten
truke egin izan direlako. Indar poli-
tiko guztiekin hitz egingo dugu, eta
ikusiko dugu programa-gai zehatze-
tan akordioetara iritsi gaitezkeen,
hiritarren kezka nagusiei erantzuna
emateko. Printzipioz, EAJK izango
luke diputatu nagusia, baina hain
berdinduta daudenez emaitzak, iku-
siko dugu... Aukera guztiak azter-
tuko ditugu.

Aipatu duzu ezkerraren erreferente bihur-
tu zaretela Araban, baina EH Bilduk zuek
baino babes handiagoa lortu du. Zer harre-
man aurreikusten duzue koalizioarekin?
Bildurekin ere hitz egingo dugu.
Egia esan, oraingoz [asteartean],
Podemosen Euskadiko Hiritar Kon-
tseiluak ez du oso argi Bilduk zer
egiteko asmoa duen.

Norekin eta zertan iritsi zaitezkete akor-
dioetara?

Akordioetara iristeko, diagnostikoan
eta konponbideetan bat egin behar-
ko dugu. Akordioetara iritsiko gara
alderdiren batek bere programan
proposatzen badu, adibidez, etxega-
betzeei aurre egiteko larrialdi plan
bat, edo arabar guztientzat ur, argi
eta gas gutxieneko batzuk berma-
tzeko egitasmo bat. Horiek bezala,
beste proposamen asko ditugu: men-
pekotasun egoeran dauden pertso-
nentzat erreskatea, enpresa txiki eta
ertainei babesa, gardentasuna, klien-
telismoarekin amaitzea... eta enple-
gu duina sortzea, ez miseria banatzea.
Proposamen horien ildoan iritsiko
gara akordioetara.



"Askok uste zuten
Podemosek ez zuela hemen
izango estatu mailan
bezainbesteko eraginik"

"Nahastuta, batek baino
gehiagok Podemosen boto
txartela sartu du Udalerako
gutun-azaletan"

Zein izango da zuen lehentasuna, akor-
dioetara iristeko orduan?

Pertsonak, enplegua sortzea eta iru-
zurraren aurka borroka egitea, gal-
dutako diru horrekin gauza asko
egin daitezkeelako. Oso kezkatuta
gaude Arabako Gizarte Ongizate
Erakundearekin. Diru-laguntzak
norbanakoei ematen ari zaizkie,
zerbitzu publikoak hobetu beharrean,
eguneko zentro gehiagorekin, adi-
bidez. Izan ere, arazo ekonomikoez
gain, pertsona askok arazo gehigarri
bat dute: bakardadea, isolamendua.
Atzera begira, nola baloratzen duzue
egindako hauteskunde kanpaina?

Oso aurrekontu baxuarekin egin
dugu, mikrokredituen bitartez, ez
dugulako bankuen menpe egon nahi.
Guztira, 85.000 euro gastatu ditugu
Euskadi osoan, alderdi handiek gas-
tatu dutenaren %10a baino gutxiago.
EAJK milioi bat euro gastatu du.
Guk imajinazioa erabili behar izan
dugu, plazaz plaza eta auzoz auzo...
Handia izan da Biltzar Nagusietarako eta
Gasteizko Udalerako lortutako hotoen
arteko aldea. Zerk eragin du hori?
Hauteskunde ikastetxeetan, jendeak
behin eta berriz galdetzen zuen zein
zen Udalerako Podemosen boto txar-
tela. Nahastuta, batek baino gehiagok
sartu du Biltzar Nagusietarako Pode-
mosen txartela Udalerako gutuna-
zalean, botoa baliogabetuz. Nahiz
eta kanpainan lan izugarria egin
den, jende askori ez zaio iritsi Pode-
mosek Gasteizen babesten zuen alder-
diaren izena, Hemen Gaude-Suman-
do. Espero dut datozen hauteskun-
deetan leku guztietan Podemos
bezala aurkeztu ahal izatea.

Elkarrizketa osoa: HIRINET.NET

Arantxa AbeciajJlaster "
Podemoseko ordéezkaria
Arabako Biltzar Nagusietan:

> TesTaRRONA E



IRITZIA

IRATI ICIAR
UEU-KO TEKNIKARIA @iratiiciar

Zikoinaren teoria

auteskundeen osteko astea. Boto kopuru,

proportzio, estatistika eta milaka zenbakiz

betetako egunak dira hauek. Aitortu

behar dizuet, zenbakiekin ez naizela
batere ondo moldatzen, zenbakiak abstraktuak dira
niretzat, dantza egiten dute nire buruan, eta kalkulu
eta estatistikekin nahastu egiten naiz.

Informatzaileak —dela kazetariak, dela politi-
koak... dena delakoak- datuak bere nahierara
manipulatu eta nahi
duena sinestarazten
digulakoaren susmoa
sortzen dit nire "ezinta-
sun" horrek.

Horregatik, txundi-
tuta gelditu nintzen
Josu Lopez Gazpioren
artikuluarekin: umeak
zikoinek ekarriak direla frogatzeko datuak ematen
dizkigu (1). Nire susmoak baieztatuak izan ziren:
adimen ez-numerikoa dugunok manipulatu eta
beraien nahierara moldatzeko konplot zientifiko
mundiala dago! Halaber, Josuren artikuluaren
amaieran dago klabea, bere hitzetan: "... zentzu
kritikoz irakurri behar direla zientifikoak diren
ikerketa guztiak...". Horra hor: zentzu Kkritikoa.

Ez dakit nirekin bat etorriko zaren, irakurle,
baina hauteskunde garaian zentzu kritikoari
bolumena jaisten diogu, buruan durrunda gehiegi
egin ez dezan. Eta alderdiak horretaz ohartuta
daude, ze bestela ez ditut ulertzen azken egunetako
agerraldi, mitin eta kartel-orgia guztiak. Hori bai,
hauteskundeen osteko egunetan zentzu kritikoaren
bolumena topera igotzen zaigu, "ezustean" albokoari
zikoinak haurra ekarri diola konturatzen garenean.
(1) zientziakaiera.eus/2014/05/ 27/ zikoinaren-teoria-baieztatzeko-frogak

"Hauteskunde
garaian zentzu
kritikoari bolumena
jaisten diogu"

INAKI LARRANAGA £
KAZETARIA @inakilarra

2019an hitz egingo dugu

amarretik zortzik ez dio botoa Marotori

eman. Bazter guztietan "peperoak"

ikusteko paranoian ez jauzteko kontuan

hartu beharreko datua da. Gehiengoa
dira hauteskunde emaitzak ikustean hasperen
egin eta auzolotsa sentitu dutenak. Kontsolamen-
du tristea.

Triste xamarra den bezala Podemos-Ahal
Duguri gertatutakoa. Emaitza ikusgarriak izan
ditu Biltzar Nagusie-
tan, nola ez ba.
Gasteizko Udalean,
aldiz, bidean galdu
zaizkio 8.000 boto.
Zer gertatu da?
Antza, alderdi
morearen hautesleek
ez zituzten Gasteizko
siglak ezagutzen (interes politiko ezaren zantzua),
edo, zuzenean, nahiago izan zuten beste norbait
babestu. Markaren garrantzia...

Maroto efektua: estatu mailan 2011tik hona
popularrek botoak irabazi dituzten hiriburu
bakarra da Gasteiz. De Andresek baino 5.744
gehiago. Eta, datuak murtxikatu eta gero, harriga-
rriena: batek baino gehiagok sartu du Podemos
gutun-azal laranjan eta PP zurian. Harrapazank!

Jose Angel Cuerda berri baten ilusioa dute
batzuek, beldurra besteek. Ez ote den sigla eta
ideologietatik harago doan luzerako alkatea
izango. Bozen biharamunetik neurtuta logikoa da
kezka hori. Halere ez da ahaztu behar agintarien
bigarren legegintzaldiak gorabeheratsuak izan ohi
direla. Gehiegizko konfiantzak itsututa akatsak
pilatu daitezke, eta zauriak gaiztotu. 2019an hitz
egingo dugu. Pufa.

"Cuerda berri baten
ilusioa dute
batzuek, beldurra”
besteek™

AKORDIO ARRISKUTSUA ITSASEGIAREN ZINTA

Ez egin pakturik

Boterearen prezioa

izan daitezke

[}

IRITZIA

SAREAN

#Hauteskundeak

Sare sozialak, beste behin, emankizun nagusietarako erakusleiho paregabe izan dira. Biltzar Nagusietarako eta udaletarako
hauteskundeek su bizia piztu dute hauetan, hiriburuko emaitzen ondorioz gehienak. A.A @anamenabar GASTEIZ

Oihan Txabarri @oihantxabarri
Aldaketa Nafarroan. Aldaketa Valentzian.
Madrilen. Bartzelonan.Valladoliden.
Meanwhile in Gasteiz :

Ugaitz Crespo @UgaitzCrespo
Gasteizek aurrera egitea erabaki du, hodei
beltzak atzean utzita. Hiri harro eta irekia
hurrengo lau urteetarako! :-)

Joxe Rojas @joxe

Esto... Marotoren hauteskunde egoitzan
'Me sube la bilirrubina’, "Gimme hope,
Johanna" ... 0-O

A

"

behar dela.

Amaia Gartzia @ AmaiaGartzia

Noiz enteratuko gara gehiengoak zoritxarrez
kotxeak atariraino eramatea eta erosotasuna
nahi duela eta horren aurka pedagogia egin

Txema Ramirez @txeramirez

Iruhean EHB, GBai, Podemos eta Ezkerra
batuko direla dirudi (14). Zergatik ez
Gasteizen? Maroto kentzeko gehiengo bera
dago (14). Ausardia!

Izar Mendiguren @itzulipurdika
Laudion saharar batek bozkatzean,
mahaikoak:"No tiene nacionalidad".

Si que tiene, es la Ley la que aun no se la ha
concedido, erantzun diot

euroak...

Zuriiie Etxeberria @/urinetxeberria

Inoiz baino jubilatu gehiago ikusi dut gaur
Judimendin, bozkatzen. Marotoren 50

Oier Azkarraga @hetihesean
Nik jada #BozkatuDut. Kalean, Gaztetxean,

lanean, klasean eta hautestontzian borroka
delako bidea! #DenaErabakitzeko

Elkarrizketa
demokratiko gehiago

MANEX AGIRRE

EUSKARA TEKNIKARIA

Letra hutsaren zale
garenoi ere grafiko
aurpegia jarri zaigun
egunotan, Ruben
Sanchez Bakaikoa (AKA
@arlotea) lagunak
ekarri dit hizpidea, bere
"Maroto efektuarekin"
(Argiako blogean). Hala
dio: "Kalera atera gara
ezezagunei
zehar-begiratuak
botatzen, non daude?
Hau izango ote da? Aja!
Irrifar txikia duen
horrek seguru eman
diola botoa Marotori.
Izan ere, Gasteizen beti
gertatu izan da gauza
bitxi bat: PPri inork ez
dio botoa ematen eta
gero... zaska! 9
zinegotzi!".

GUTUNAK

Hauteskunde
emaitzetako sorpresen
atzean beti dagoen
"jende hori" aipatu du
Rubenek. Nork eman
dio botoa Marotori? Edo,
hobe esan, nork aldarri-
katu du lau haizetara
Marotori botoa eman
diola? Ados, askok bai,
zuritu ezin diren jarrera
arrazistak zuritu ditu
harrokeriaz, laguntza
justuagoen alde jarri du
bere justizia partikula-
rra. Beste askok, ordea,
isilik iraun dute, edo
zarata handirik atera
gabe: Twitterren eta
Facebook-en beren
iritzia ematen ez duten
horiek, El Correoko
berrien komentarioetan
goitizenez sinatzen
dutenek, zu eta ni
bezalako herritarrek.

Tkuspegi idealista
samar batetik, polita

iruditu ahal zaigu,
jendearen joerez,
pentsaeraz eta izaeraz
gero eta gehiago daki-
gun honetan, kalean
gurutzatzen dugun
edozeinek boto-kutxa
aurrean zer egin
dezakeen ezin jakitea.
Bestearen terreno
pribatuan sartu ezin
dugula pentsatzea,
sartzeko intentziorik ez
dugunean ere.

Noski: gu ez gara
ondokoaren terreno
pribatuaren gaineko
jakinmina dugun
bakarrak. Are gehiago:
jakinmina duten beste
zenbaitek, ez dute
jakinmina bakarrik, era-
giteko gogoa ere bai
(asmo guztiz zilegia,
noski. Politikak horre-
tan datza, gutxi asko).
Kontua da, eragiteko
asmoa duten horietako

batzuek (ikusten duzue
nola doan zirkulua gero
eta estuago) botere
mediatiko eta politiko
handia dutela, interes
propioetarako nahierara
erabiltzeko tentazioa
izaten dutela.

Ez naiz ezer berria
esaten ari. Pentsaera-ko-
rronteak moldatzeko
gaitasun handiagoa,
zoritxarrez, nork duen
ohartzea da kontua.
Sanchezek proposatzen
dituen "elkarrizketa
demokratiko" gehiago
izanez gero, agian.
Baina hala ere, zaila.

Parte hartzeko:
Gehienez, 1.500 karaktere.
Egilea, herria eta telefonoa
zehaztu. aLeak eskubidea du
gutunak laburtzeko eta
HIRINET.NET atariarekin
elkarbanatzeko.
erredakzioa@alea.eus

ARABAKO KUADRILLAK

GASTEIZ

HAUTESKUNDEAK

Gasteizko alkate Javier Maroto pasa den igandeko hauteskunde gauean, Ciudad de Vitoria hotelean, lortutako emaitzekin pozik. | sau. sosasn

Marotoren promesen ordua

Aldaketarako itunik ezean, azken legegintzaldian amaitu gabe utzi dituen betebeharrez gain, kanpainan egindako promesa
berriak ere bete beharko ditu Javier Marotok, ekainaren 13an Gasteizko alkate bezala berresten badute. 1. ESTARRONA GASTEIZ

ITSASO ESTARRONA
GASTEIZ
Javier Maroto salbuespena
izan da. PPk izan duen
deskalabruak ez du Gas-
teizko jarduneko alkatea
kolpatu eta, iragarpen
gehienen aurka, indarbe-
rrituta irten da azken udal
hauteskundeetan: aurre-
koan baino hiru mila boto
gehiago lortu ditu; guztira,
35.500 (botoen%29a). Hala,
Udaleko 27 eserlekuetatik
bederatzi izango ditu PPk.
Gehiengo absoluturik
oraingoan ere ez, beraz,
baina bigarren indarretik
nahikoa distantziara.
Oposizioaren lehen

lerroan, sei zinegotzi izan-
go ditu EH Bildu ezkerre-
ko koalizioak Miren
Larrion buru, aurreko
hauteskundeetan baino
mila boto gehiagorekin
(23.300), Gorka Urtaran
jeltzalearen zerrendaren
aurretik, EAJ-k zinegotzi
bat galdu baitu, sei aulki-
tik bostera igaroz.
Bestalde, PSE-k zituen
sei eserlekuetatik bi utzi
behar izango ditu. Txan-
ponaren beste aldean, Pode-
mosek babestutako Suman-
do-Hemen Gaude taldearen
bi ordezkari sartuko dira
Udalera eta, atzetik, Ira-

bazi koalizioak (Ezker Ani-
tza -IU- eta Equo) beste
zinegotzi bat izango du.

Aldaketarako aukerak

Marotok aise irabazi badu
ere, oposizioak gogorarazi
dio gutxiengoan goberna-
tuko lukeela, eta alkategai
bozkatuena izan bada ere,
boto emaileen %70ak ez
duela bere alde egin. Ideia
horretatik abiatuta, popu-
larra alkatetzatik kentzeko
kalkulagailua atera dute
azken egunotan alderdiek,
Nafarroako eredua gogoan.
Bigarren alkategairik boz-
katuena, Miren Larrion,

prest agertu da gainontze-
ko alderdiekin ituna sina-
tu eta EH Bildurena ez den
beste alkategai bati maki-
la emateko. Ordea, PSEk
ez du bere burua ezkerre-
ko koalizioarekin "itsason-
tzi berean" ikusten eta,
beraz, bakarra litzateke
Maroto eserlekutik joana-
razteko aukera: EH Bildu,
EAJ, Hemen gaude eta
Irabaziren arteko akordioa,
gehiengo osoa behar dute-
lako -14 zinegotzi-. ALEA
inprentara bidaltzeko
orduan, ordea, 0so gordin
zegoen itunaren aukera.
Aldaketarik ezean,

Hiria Antolatzeko

Plan Orokor berria
aurkeztu beharko

du alkateak

beraz, inoiz baino zatika-
tuago egongo da legegin-
tzaldi berriko alkateak
gidatu beharko duen Uda-
la eta, beraz, ezinbestekoak
izango ditu Marotok akor-
dioak bere promesak bete
nahi baditu.

Plan orokor berria
Batetik, zintzilik dituen
betebehar zaharrak gau-
zatu beharko ditu: Hiria
Antolatzeko Plan Orokorra
aurkeztu, Jundiz eta
Betoniuko industrialdeen
biziberritzea gauzatu eta
etxegabetutako familiak
babesteko neurriak abiatu,
tartean.

Eginbehar zaharrez
gain, promesa berriei hel-
du beharko die ere. Batetik,
Udaltzaingoan enplegu

%1958

Gasteizko Udaleko zinegotzi banaketa

LLQ
- C

%716'64

%1195

%865

%5'11

Eh ik
bild @ £aj e}sumanda ITBP_EIH
arana w

Zerga guztiak
jaitsiko dituela hitz
eman du agintari
popularrak

eskaintza publiko bat abia-
tuko duela hitzeman du,
35 lanpostu betetzeko. Bes-
tetik, "zerga guztiak" jai-
tsiko dituela ziurtatu du,

EKAINA

Bi aste barru
aukeratuko dute
Maroto Gasteizko
alkate beste lau
urterako, baldin
eta oposizioko 27
zinegotzietatik
gutxienez 14 ez
badira ados
jartzen beste
ordezkari bat
izendatzeko.

Tren geltoki berria
egiteko eta tranbia
luzatzeko akordioak
lortu beharko ditu

Gasteizko diru-kutxa egoe-
ra ahulean dagoen arren.
Bestetik, abiadura handiko
trena Gasteizen sartu ahal
izateko Dato kalearen ingu-
ruan tren geltoki berria
eraikitzeko akordioak lor-
tu beharko ditu Espainia-
ko gobernuarekin eta,
garraio arloan ere, Eusko
Jaurlaritzarekin ados jarri
behar izango da tranbiaren
ibilbidea luzatzeko.

Langabetuak kontratatu

Datozen lau urteetan, ikus-
teko dago zer neurri zehatz
hartzen duen Marotok bere
egitasmorik polemikoena
gauzatzeko, alegia, "diru
-laguntza justuagoak" lor-
tu, iruzurra murriztu eta
etorkinei baldintzak gogor-
tzeko. Izan ere, konpeten-

"Diru-laguntza
justuagoen alde"
ekintzetara pasa
beharko da

tzia Jaurlaritzarena da.
Gaur-gaurkoz, dagoeneko
abiatu du pentsiorik baxue-
nak osatzeko hilean 50
euroko diru-laguntza, bere
alderdiak Espainiako gober-
nutik ezarritako zenbateko
baxuak leuntzeko. Horrez
gain, orain arte sortu ezin
izan duen enplegua susper-
tu beharko du, langabezian
dauden pertsonak kontra-
tatzeko diru-laguntza bere-
ziak eskainiz.

Iragarpen horiek guz-
tiak betetzeko, testuinguru
berrira moldatu behar izan-
go da, sigla berriek hartu-
ko duten norabidearen
ziurgabetasuna kudeatuz
eta alderdi zahar zein
berrietan zinegotzi zeregi-
nean estreinatuko diren
aurpegiekin negoziatuz.

Aiaraldean gehiengo
abertzalea nagusitu da

Indar berriek pisua hartu dute: Okondo Aurrera gailendu da eta Laudioko Omniak gora egin du

Artziniegan EH Bildu izan da lehen aldiz bozkatuena, baina zaila izango du gobernu taldea osatzea |eusiou

ERREDAKZIOA @ajaraldea
AIARALDEA
EAJ eta EH Bildu indar
abertzaleek jarraitzen dute
Aiaraldeako hegemonia
politikoaren jabe izaten.
Horrek, edonola ere, ez du
esan nahi mapa politikoan
aldaketarik eman ez denik,
bereziki alderdi berrien
eskutik, baina ezusteek ez
dute gehiegi aldatu Aia-
raldeko osaketa politikoa.
Jeltzaleak Amurrion
eta Aiaran nagusitu dira
eta litekeena da bietan
gobernatzea. EH Bildu koa-
lizioaren zerrenda, aldiz,
bozkatuena izan da Lau-
dion eta Artziniegan. Azken
herri honetan lehenengo
aldiz lortu dute indar aber-
tzale ezkertiarrek jeltzaleei
gailentzea boto kopuruan,
baina zaila izango dute
udal gobernu taldea izatea.
Okondon, azkenik, Okon-
do Aurrera taldeak esku-
ratu du garaipena -EH
Bildu utzitako hautagaiek
osatutako taldeak-.

Laudion EH Bilduk
2.902 boto jaso ditu eta
ondorioz bost zinegotzi
izango ditu. EAJK ordez-
kari kopuru bera izango
du, 2.443 bozekin. Ezusteak
Omnia alderdi indepen-
denteak eman du -Ikune-,
lau eserleku lortu dituela-
ko hurrengo udalbatzan.
PSEKk bi zinegotzirekin
jarraituko du, eta PP zine-
gotzi bakarrarekin, ia boto
erdiak galdu ostean.

Amurrion EAJk zazpi
zinegotzi mantendu ditu
eta EH Bilduk bost ordez-
kari izango ditu, orain arte
baino bi gutxiago. Orain
Amurriok -Podemosek
bultzatutako zerrenda- bi
zinegotzi izango ditu. Zine-
gotzi bakarra izango dute
honako indarrek: PSE-EEK,
PPk eta Amurrio Guk Baik
-Ikune-.

Aiaran EAJ izan da
zerrenda bozkatuena 648
bozken bitartez eta bost
zinegotzi izango ditu.
Hurrengo indar bozkatue-

na EH Bildu izan da eta
berriro lau zinegotzi izan-
go ditu. Aiara Batuzek bi
ordezkari mantenduko ditu
udalbatzan -Ikune-.
Artziniegan lehenengo
aldiz indar ezKkertiarra izan
da bozkatuena, EH Bildu,

T- Amarria
1 Artriniega
3- Aana

& Laudia

5 Dkonds

395 botorekin. EAJ oso
hurbil geratu da 384 boze-
kin, eta biek izango dituz-
te lau ordezkari. PPk zine-
gotzi bakarra erdietsi du.
OKkondon indarrean dagoen
legealdiko alkateak —Sergio
Tato- bultzatutako zerren-
da izan da bozkatuena, 284
botoei esker. EAJ garai-
penetik oso hurbil egon
da 280 bozekin. EH Bilduk
bi zinegotzi eskuratu ditu
jasotako 157 bozei esker.

Alderdi berriek pre-
sentzia izan dute hautes-
kundeetan. Okondo Aurre-
rak garaipena lortu eta
Omniak botoak laukoiztu
dituen bitartean, Aiara
Batuzek orain arteko zine-
gotziak mantendu ditu.
Orain Amurriok eta Amu-
rrio Guk Baik ere ordez-
kariak izango dituzte. Foru
hauteskundeetan ere joera
bera nabarmendu da: EAJk
hiru biltzarkide eskuratu
ditu, EH Bilduk bi eta Pode-
mosek bat.

EAJ Amurrion eta
Aiaran nagusitu da;
EH Bildu, Laudion
eta Artziniegan

GORBEIALDEA

Babesa galdu badu ere, EH Bildu
garaile Gorbeialdeko herri gehienetan

Aramaion gehiengo absolutua lortu du; Arratzua-Ubarrundia izan ezik, gainerako udalerriak gobernatzen jarraituko du

MIRIAN BITERI

LEGUTIO

Gorbeialdeko Udalak eta
Kuadrilla ez dira larregi
aldatuko datozen lau urteo-
tan. EH Bilduk jarraituko
du gobernatzen eskualde-
ko herri guztietan, Arra-
tzua-Ubarrundian izan
ezik; EAJ egongo da ber-
tako alkatetzan.

Herrika, Aramaion jaso
dute abertzaleek babes
gehien; gehiengo absolutuz
gobernatzen jarraituko du
eta Lierni Altunak gidatu-
tako taldeak. Nabarmen-
tzekoa da, dena dela, jel-
tzaleek izan duten goraka-
da. 2011ko hauteskundeetan
zinegotzi bat atera zuten,
eta oraingoan, hiru.

Legution, 10 botoko aldea
Legution ere oso emaitza
onak atera ditu EAJK;
alkatetza lortu ez badu
ere, bi ordezkari izatetik
laura pasa da. EH Bilduk
babes nahikoa galdu du
bertan; gehiengo absolutua
galdu du, eta hamar boto
baino ez dizkie atera jel-
kideei. PSE-EEK, bestalde,
zuen ordezkaria galdu du.
Urkabustaizen ere EH
Bilduk irabazi ditu hau-
teskundeak zinegotzi bat
galduta; lau izango ditu
aurrerantzean. Urkabus-
taiz Zabala zerrenda berri-
ra joan da ordezkari hori.
Jeltzaleek zinegotzi kopu-
rua mantendu dute: lau.
Zuian gora egin dute
EAJK eta baita EH Bilduk
ere, ordezkari kopurua
mantendu badute ere. Biga-
rrenek 429 boto lortu dituz-
te (lau zinegotzi), eta, jel-
tzaleek 367 (hiru zinegotzi).
Horrekin batera, aipatzekoa

Legutiok Arabako abstentzio handienetakoa izan zuen: %40,94 . |mrian sies

da, Zuiak Batzen Gaitu
zerrenda independenteak
lortutako babesa: hiru zine-
gotzi ditu. PSE-EEK behera
egin duen arren, ordezka-
ria mantendu du.

Zigoitian ere EH Bildu
izan da garaile, lau zine-
gotzirekin. Sarragoa taldea
dator jarraian, aurreko
agintaldiko ordezkari
kopurua mantenduz (3).
Jelkideek gora egin dute;
zinegotzi bakarra zuen eta
orain hiru ditu. Zigoitian
ere ordezkari barik gera-
tu dira sozialistak.

EH Bildu gora
Eskualdeko salbuespen
bakarra Arratzua-Ubarrun-
dia da. EAJKk irabazi du lau
zinegotzirekin. Aipatzekoa
da, era berean, EH Bilduk
izan duen gorakada.Hiru
lagun izango ditu Udalean.
PPk, berriz, behera egin
du: bitik batera pasa da;
eta baita PSE ere. Ordez-
kari gabe geratu da.

EH Bilduk jarraituko
du Kuadrilla gobernatzen,
bi ordezkari galduz jeltza-
leen mesedetan.

Aramaion, zinegotzi
bat izatetik hirura
pasa da EAJ-PNV

Urkabustaizen EH
Bilduk ordezkari bat
galdu du

Zuian gora egin
dute EAJ-PNVk eta
EH Bilduk

PSE-EEk hiru
herritan galdu du
ordezkaritza

- Rramaig

- Arrarua-Ubamedia
3- Legutia

EA zein AGA plataformarekin, hogeita lau urtez izan zen alkate Agurainen Ifiaki Beraza. | raut socasn

Berazak berreskuratu du
Aguraingo aginte makila

Aginteari eutsi dio PSEk Irufia Okan eta alderdi independenteek Zanbrana eta Berantevillan

ANAKOZ AMENABAR @anamenabar
AGURAIN

Hogeita lau urtez izan zen
Aguraingo alkate Inaki
Beraza, EH Bilduk joan
den legegintzaldian iraba-
7i arte, eta berriz ere agin-
te makila haren esku gera-
tu da, azkeneko hautes-
kundeetan 300 boto baino
gehiagoko aldearekin
garaipena eskuratuta;
1987tik 2011rako sei legeal-
dietan izan zen agintari,
EA zein AGA plataforma-
rekin, eta EAJren siglekin
egingo ditu hurrengo lau
urteak.

Kanpaina bortitza izan
dute Agurainen bi alderdi
nagusiek, tartean hedabi-
de batek haizatutako "atez
atekoaren" inguruko ezta-
baidarekin, eta, antza,
oraindik ere jarraituko
du eztabaidak; "kanpaina
zikina" izan zela salatu

zuen EH Bilduk igandeko
hauteskundeen ostean.
Eztabaidak eztabaida,
azken lau urteetan alka-
tetzan izandako EH Bildu
koalizioak baino zinegotzi
bat gehiago eskuratu du
Inaki Berazak -sei lortu
ditu-eta, beraz, ez du babe-
sik beharko haren proiek-
tua aurrera atera ahal
izateko. EH Bilduko Mai-
der Garcia de Bikufak
2011n baino 80 boto gehia-
go eskuratu dituen arren,
alkate izatetik oposizioko
eledun izatera igaroko da;
PPk eta PSEk ordezkaritza
galdu zuten 2011. urtean
eta ez dute berreskuratu.

Asparrenen, aldaketa

Asparrenen ere EAJK har-
tu du EH Bilduk zuen
aginte makila 37 botoren
aldearekin; zinegotzi kopu-
ru bera eskuratu dute biek

eta Asparrena Bidean
alderdi independentea izan
daiteke giltza bata zein
bestearen proiektuak

1- Agurain

- Asparmesa

3- Barnandla

4- Burgely

5- Danemiliage
& Dulantz

7- uraiz-Gaima
8- Zalduando

aurrera ateratzeko; hain
zuzen, azken urteetan alka-
te izandako Diego Cas-
tafiares-EH Bildurekin-da
orain AB alderdiaren buru.

Burgun aise irabazi
du EAJK, bozken%68are-
kin, eta emaitza txikia-
goarekin eskuratu du
garaipena Iruraitz Gaunan;
Bildu edota PPren babesa
beharko du egitasmoak
aurrera atera ahal izateko,
jeltzaleek baino zinegotzi
bat gehiago dutelako euren
artean.

Barrundian, Donemi-
liagan eta Zalduondon
garaipen argia izan du EH
Bilduk; Zalduondon bost
zinegotzi ziren lehian eta
denak eskuratu ditu koa-
lizio abertzaleak.

Banaketa handiagoa
da Dulantziko Udalean.
Dulantziko Talde Indepen-
dentea alderdiak babesik
gehien jaso du nabarmen
-bost zinegotzi eskuratu
ditu- EAJ, EH Bildu eta
PSE-EEren aurretik; PPk
zuen zinegotzi bakarra
galdu du. Joseba Koldo
Garitagoitia izango da bes-
te legealdi batez alkate
2008an sortu zuten plata-
formarekin, baina beste
alderdi batzuen babesa
bilatu beharko du.

"

Hirugarren legealdia egingo du Juan Carlos Ramirezek Gaubeako alkate modura. | sau. socai

EAJ indartu egin da
Ananan, PPren kaltetan

Aginteari eutsi dio PSEk Irufia Okan eta alderdi independenteek Zanbrana eta Berantevillan

ANAKOZ AMENABAR @anamenabar
URIBARRI GAUBEA

Ananako Kuadrillan EAJ
indartuta atera da igan-
deko hauteskundeen
ostean. Gaubea, Anana,
Lantaron, Erriberagoitia,
Erriberabeitia, Kuartango
eta Armifion haren esku
baitaude, are eta indar
handiagoarekin gehiene-
tan; Iruna Okan PSE-EEk
jarraituko du agintean
beste lau urtez, eta alder-
di independenteek gida-
tuko dituzte Zanbrana eta
Berantevilla.

Hirugarren legealdia
egingo du Gaubeako alka-
te Juan Carlos Ramirez
Escudero jeltzaleak gehien-
g0 osoa lortu eta gero. EH
Bilduren beharra zuen
orain arte egitasmoak
aurrera atera ahal izateko
—aurrekontuak haren babe-
sarekin atera zituen- bai-

na ez du babesik beharko
aurrerantzean. EAJK ira-
bazitako zinegotzia —bost
lortu ditu- PPk galdu du
—bat lortu du—; Agrupacion
Valdegovia alderdiak bi
zinegotziri eta EH Bilduk
bati eutsi diote.

Halaber, aise irabazi
dute jeltzaleek Ananan,
Kuartangon, Lantaronen,
Erriberagoitian eta
Arminonen ere; Erribera-
beitian estuagoa izango
du agintea, sozialistei ken-
du eta gero, Aerbi plata-
formaren babesa beharko
baitu agintearekin aurre-
ra egiteko.

Hirugarren legealdia-
ri ekingo dio, beste alde
batetik, Aitor Abeciak
Zanbranan ZAlI plataforma
ekologistarekin. 2007an
EAJri agintea kendu zion,
De Miguel auziaren ingu-
ruko hainbat salaketa tar-

tean, eta babes zabalena
lortu du Abeciaren taldeak
oraingoan ere, orain arte
izan dituen bost zinego-

. of

tzietako bat galdu arren,
PPren mesedetan.

Berantevillan ere AIB
talde independenteak
jarraituko du agintean,
gehiengo 0soz gainera,
bozken %56arekin; bost
zinegotzi ditu AIBK eta bi
EAJK.

Alkate sozialista

Iruna Okan menderaezin
jarraitzen du PSEK, eta
haren buru Jose Javier
Martinezek; Manuel Ribas
jeltzalea zazpi urtez alka-
te izateko ezgaitu zuten
prebarikazioagatik eta
haren lekua hartu zuen
2004an. Lurraldean alkate
sozialistari eusten jakin
izan dute —Erriberabeitia-
koa galdu eta berria ira-
bazi dute Moredan-, boz-
ken %33arekin, eta 2011n
baino 60 boto gehiagorekin.
Halere, alderdiren baten
babesa beharko du egitas-
moak aurrera atera ahal
izateko, izan ere, lau hau-
tetsi dituzte sozialistek,
eta haren atzetik EAJK
eta PPk bina lortu dituzte;
EH Bilduk ere, lehenda-
bizikoz, ordezkaritza lor-
tu du bi zinegotzirekin eta
Irabazi alderdiak ere lekua
egin du udalean, zinegotzi
bakarrarekin.

MENDIALDEA

HAUTESKUNDEAK

Kaixo zerrenda independenteak
eman du ezustekoa Kanpezun

Arraia-Maeztun, Bernedon, Haranan eta Lagranen EAJ-PNVk irabazi du; Urizaharran, berriz, zerrenda independenteak

MIRIAN BITERI
KANPEZU
Aldaketa dator Kanpezura:
EAJk 25 urtez gobernuan
egon ostean, Kaixo zerren-
da independenteak alkate-
tza kendu dio. Eta ez boto
bakar batzuen aldearekin:
talde berriak 297 boto ate-
ra ditu, eta jeltzaleak, 255.
Datozen lau urteotan, bost
zinegotzirekin gobernatu-
ko du Kaixok.
Plataformako kideek
Mendialdea Press tokiko
aldizkariari nabarmendu
diote "askotariko herrita-
rrez" osatutako taldea dela,
eta politika "alde batera"
utzita, "Kanpezurako lan
egiteko asmoz" sortu izan
dela: "Azken urteotan itxi-
ta egon dira Udaletxeko
ateak. Horrekin ados ez
dagoen jende asko dago;
horrek eragin du aldaketa".

Bildu, bitik hirura
Gainerako herrietan ez da
egon ezustekorik. Aurrei-
kusi moduan, Arraia-Maez-
tun EAJ-PNV gailendu da;
29 urteko Anartz Gorrotxa-
tegi izango da alkatea.
Horrekin batera aipatzekoa
da EH Bilduren igoera: bi
zinegotzitik hirura pasa
da. Eta baita PPren behe-
rakada ere, ordezkaririk
gabe geratu da eta.
Bernedon ere jeltzaleek
irabazi dute, behera egin
badute ere; gehiengo abso-
lutua galdu dute. Ana Villa-
santek Juani Velasco ordez-
katuko du alkate moduan.
Aniztasuna izango da nagu-
si aurrerantzean bertako
udalean: EH Bildu eta Ber-
nedo Bizirik ordezkari bana-
rekin sartu dira. PP ere
izango da, baina aurreko

agintaldian bi zinegotzi
zituen, eta orain bakarra.
Haranan Pedro San
Vicente jelkideak errepi-
katuko du alkatetzan, hiru-
garrenez. Alderdi abertza-
lea nabarmen igo da bi
ordezkari lortuz; eta PP,
berriz, jaitsi. Ez du ordez-
karitzarik lortu. Bestalde,
Lagrango zerrenda irekie-
tan PNV-EAJK lau zine-
gotzi lortu ditu, eta popu-
larrek bat. Jose Maria
Martinezek gobernatuko
du hirugarrenez Udala.
Urizaharran, Juan Jose
Betolazak gidatutako inde-
pendenteek jarraituko dute
gobernuan, seitik lau zine-
gotzira pasa diren arren.
Beste behin ere, ordezka-
ririk gabe geratu da PP.

Kanpezuko Kaixoko ordezkariak eta jarraitzaileak, igandean garaipena ospatzen. joskar anzuota

P, AR

TREBINU

Argantzunen, Roberto Ortiz Urbinak alkatetzari eutsi dio. | sauLsosasn

Independenteek irabazi
dute Trebinuko udalerrietan

Argantzunen, Roberto Ortiz Urbinak errepikatuko du alkatetzan; Trebifiun, zehazteke dago

ANDONI LLOSA
TREBINU
Maiatzaren 24ko udal hau-
teskundeek ez dute berri
handirik ekarri Trebinu-
ko Barrendegiko bi uda-
lerrietan. Argantzunen
egoera politikoa askoz
garbiagoa eta errezagoa
da, lehen bezala, Trebinu-
ko Konderrian nahiko
egoera korapilatsua azal-
tzen den bitartean. Lehen-
go lepotik burua, alegia.
Argantzunen kontu
garrantzitsuena garbia
da: azken urteotako AINP
alderdiko (independen-
teak) alkatea izan den
Roberto Ortiz Urbina
berriz ere garaile azaldu
dela. Argantzunek zazpi
zinegotzi ditu eta AINPk
bost lortu ditu, gehiengo
absolutua beraz, duela
lau urte ordezkari bat
gehiago lortu bazuen ere.
PP alderdiak bere
ordezkari bakarra galdu
du eta EAJK eta EH Bil-
duk ordezkari bana lortu
dute. Alderdi abertzaleek
indarra hartu dute Argan-
tzunen eta PP eta PSOE

ez dira ezta azalduko ere.
Ez dirudi Roberto Ortiz
Urbinak traba handiegirik
izango duenik.

Trebifiuko Konde-
rrian, beti bezala, gauzak
bestelakoak dira, zaila-
goak. Gogora dezagun
azken hauteskundeetan
PPk boto gehien lortu
zituela, baina zentsura
-mozio bat zela bitarte,
alderdi independiente bik
(C.D.C.eta A EIC.T. alder-
diek) eta EH Bilduk bote-
rea hartu zutela elkarre-
kin, PP oposiziora bazter-
tuta.

Bost botoko aldea

Oraingo hauteskundeek
Trebinuko Konderriko
zatiketa politikoa utzi dute
agerian berriz ere: C.D.C.
alderdi independenteak
boto gehien atera ditu
baina bost boto besterik
ez dizkio atera beste alder-
di independienteari,
A.E.I.C.T. taldeari. Gogo-
ra dezagun orain arte
lankidetzan aritu izan
direla biak gobernu
buruan, EH Bildurekin

batera. Biek zinegotzi bi
lortu dituzte oraingoan,
aurrekoan legez.
Inmaculada Ranedoren
PPk ere zinegotzi bi esku-
ratu ditu, indarra galdu
duen arren; izan ere, 2011n
PPk boto guztien %31
inguru bereganatu zuen
(gehien lortu zituena) eta
oraingoan Y%16,44 baizik

1- Argantrm
- Treiiy

Argantzunen, AINP
alderdiak gehiengo
absolutua lortu du

Trebinun talde
independienteek
bina atera dituzte

PPk ere bi zinegotzi
ditu, indarra galdu
badu ere

ez, boto emaile kopuruan
oraingo hausteskunde
hauetan oso beherakada
txikia egonda ere. EH Bil-
duk lehengo emaitza bera
lortu du, zinegotzi bat,
boto emaileen ia kopuru
bera harrapatuta. EAJk
eta C.P.T.-k ere zinegotzi
bana dute.

Negoziazioen zain

Baliteke hemendik aurre-
ra orain arteko akordio
bera sinatzea alderdi inde-
pendeente biek eta ezker
abertzaleak baina alkatea
zein izango ote den ezin
dugu jakin momentuz,
hiru talde horietako ordez-
karien negoziazioen zain.

ARABAKO ERRIOXA

HAUTESKUNDEAK

Bastida berreskuratu eta Qion
gidatzeko aukera dute jeltzaleek

PP alderdiak beherakada nabarmena izan du Arabako Errioxan; denera, 16 zinegotzi galdu ditu oraingo hauteskundeetan

MIRIAN BITERI
0ION
Arabako Errioxan ere PP
alderdikoek ez dute pozik
egoteko arrazoirik. Azken
udal hauteskundeekin
alderatuta, eskualde osoan
16 zinegotzi galdu dituzte;
hain justu, 2011. urtean,
35 zinegotzi izan zituzten,
eta aurrerantzean 19 bai-
no ez dituzte izango.
Manuetan, Guardian
eta Oionen baino ez du
irabazi Mariano Rajoyren
alderdiak. Lehenengoan,
gehiengo absolutuarekin
gobernatzen jarraituko
du. Gainerako herrietan
ez da horrelakorik pasako.

Ciudadanos Guardian
Guardian, bost zinegotzitik
lau izatera pasa da PP, eta
hortaz, akordioa bilatu
beharko du. Ez dirudi oso
zaila. Izan ere, horren hari-
ra, aipatzekoa da Ciuda-
danosek zinegotzi bat ate-
ra duela. Araban, Biltzar
Nagusietarako zerrendaz
gain, Gasteizen eta Guar-
dian baino ez ditu aurkez-
tu zerrendak. EAJK eta
EH Bilduk bina zinegotzi
izango dituzte.

Oiongo Udalan airean
dago. PPko Ruben Garri-
dok irabazi badu ere, zine-
gotzi kopuruan jeltzaleekin
berdinduta dago; lau ditu
bakoitzak. EH Bilduk izan-
go du giltza, lortutako bi
ordezkariekin; edo, agian,
PSE-EEK, zinegotzi bat
izango du eta.

Argi dagoena da aurre-
rantzean PPk ez duela
Bastidako Udala gehiengo
absolutuz gidatzen jarrai-
tuko; bostetik hirura pasa
da. Jelkideek irabazi dute

Emakume bat igandean, Elvillaren bozkatzen. | suanmxu masrinez

bertan, lau ordezkariekin.
Hemen EH Bilduren pape-
ra garrantzitsua izango
dela ematen du.

Ekora ere ezin izan
dute mantendu popularrek.
Hamabi urtez gehiengo
absolutuz gobernatu
ostean, Zukera talde inde-
pendentea gailendu da.
Lau zinegotzi lortu ditu
zerrenda berriak, PSE-EE
baino bat gehiago. Nava-
ridas ere ezin izan du
mantendu. Agrupacion de
electores de Navaridas
zerrendak irabazi du ber-
tan. Independenteekin
jarraituz, Eltziegon ere,
Zieko Baik jarraituko du
gobernuan gehiengo abso-
lutuarekin.

Abertzaleak gora

PPk behera egin duen
bitartean, alderdi abertza-
leek gora egin dute Ara-
bako Errioxan. Esaterako,
jeltzaleek 42 ordezkari
izango dituzte aurreran-
tzean, eta hiru herritan
gehiengo absolutua: Kri-
panen, Lezan eta Villabue-
nan. Salbuespen bakarra

Samaniego da. Gehiengo
absolutua galdu du EH
Bilduren zerrendaren aur-
kezpenaren eraginez; hiru
zinegotzi ditu bakoitzak,
eta PSE-EEKk bat.
Lantziegon eta Bilarren
ere gehiengoa lortu dute
jeltzaleek. Bigarren
herrian Gerardo Olano
hirugarrenez izango da

1- Bastida §-Leza

13- alar

¥ Elara

4 Hiiege

- Guandy 13- Dian

& Kripan 14- Samaniego
¥- Lantriego 15- Villabuena
B~ Lipuebls de Labarca
oS O~

°2 o

alkate. Lapueblan, Lapue-
bla aurrerantz zerrendak
bederatzi boto atera dizkie
jeltzaleei; hiruna ordez-
kari ditu bakoitzak, eta
EH Bilduren zinegotziaren
eskuetan dago alkatetza.

PSE-EEri dagokionez,
Moreda berreskuratzea
lortu du, Miriam Garri-
dorekin.

10- ety
11-Moreds ’
12- Navaridas 1
1 12 3{
4

HAMAIKA SALTSA

Gasteizko Batailaren antzezpena, Renferen tren geltokitik Dato kalean barrena abiatuta, ikuslez inguratuta. |aea

(3erra hotsak

Kanoiek, pistolek, soldaduek eta borrokek Gasteiz hartuko dute berriro ere
maiatzaren 30etik ekainaren 7ra, Napoleonen hirugarren astean. 1. ESTARRONA GASTEIZ

osketea eta pistola karga-
tzeko ariketak, kanoi
jaurtiketak, esgrima era-
kustaldiak eta 80 antzez-
leren desfile militarra: horiexek
izango dira ekainaren lehenengo
asteburuan Armentiako zelaietan
altxatuko duten kanpamentuaren
jarduera nagusiak. Izan ere, Napo-
leonen hirugarren astea antolatu
dute 'Vitoria 2013' elkarte historikoak
eta '1813ko Gasteizko Batailaren
antzezpen historikoaren elkarteak’,
Gasteizko Udalaren eta Arabako
Foru Aldundiaren babesarekin.
Soldaduen kanpamentuaren ata-
riko gisa, bisita gidatuak, proiekzioak
eta hitzaldiak antolatu dituzte aste-
buru honetatik hasita. Bi bisita gida-
tuk irekiko dute egitaraua larunba-

tean. Batetik, Gasteizko Bataila
gertatu zen Jundizeko muinora lau
orduko txangoa antolatu dute,
10.00etan Florida parketik abiatuta,
hamar euroan. Bestetik, historiaren
pasarte odoltsu horri buruzko bizi-
kleta txangoa antolatu dute, 11.00etan
Postas kaletik hasita, hamar euro-
gatik ere. Igandean txirrindula irtee-
ra errepikatuko dute, ordu berean.

Patxi Viana arabarrak hartuko
du lekukoa astelehenean, Gasteizko
Batailaren ondoren suertatutako
gatazkei buruzko hitzaldia eskain-
tzeko. Ondoren, aste osoan zehar
burutuko diren hitzaldi eta emanal-
diek ekitaldi nagusiari emango dio-
te paso, datorren asteburuan Armen-
tian altxatuko duten kanpamentu
militarrarekin.

Egitaraua

Maiatzak 30, larunbata

Bataila gertatutako zelaira bisita
gidatua eta 'Gasteizko bataila gurpil
gainean' irteera.

Maiatzak 31, igandea

Alaba jeneralaren ezpatari buruzko
hitzaldia, Arma Museoan, 12.00etan
(Gorka Martinez).

Ekainak 1, astelehena

‘Tumultos, enfrentamientos y
rencores que aparecieron tras la
marcha del invasor" hitzaldia (Patxi
Viana), Europa jauregian, 19.30ean.

Ekainak 2-3, astearte/asteazken

‘Waterloo' filma eta solasaldia, Jose
M? Ortiz de Ortufio, Kepa Sojo eta
Emilio Larreinarekin, 19.30ean
Europan.

Ekainak 4, osteguna

'El General Alava y Wellington'
liburuaren aurkezpena (Gonzalo
Serrats), 19.30ean Europan.

Ekainak 5, ostirala

Gasteizko Batailari buruzko
kontzertua Arka plazan, 20.00etan.

Ekainak 6-7
Kanpamentu militarra Armentian.

25



26

Araba Euskaraz, boluntario bila

Ekainaren 14an 'Piztu euskara' lelopean Gasteizen ospatuko den Araba Euskaraz festan laguntzeko prest dauden
euskaltzaleen bila dabil Qiongo San Bizente ikastola. Guztira, 250 laguntzaile behar dituzte. 1. ESTARRONA GASTEIZ

raba Euskaraz festarako

aste gutxi geratzen dire-

nean, antolatzaileek bolun-

tarioak lortzeko deia
zabaldu dute. Guztira 250 lagun
behar dituzte mota guztietako zere-
ginetarako; besteak beste, munta-
keta lanak, aparkalekuetan laguntza,
segurtasun eginkizunak, garbiketak
eta dendan eta txosnetan txandak.
Bere harri koskorra jartzera ani-
matzen direnek dagoeneko izena
eman dezakete, Araba Euskarazen
webgunean -www.arabaeuskaraz.
eus- edo Arabako Errioxako eus-
kaltzaleen blogean-www.euskara-
maitedut.eus-.

Oiongo San Bizente ikastolak
antolatu du aurtengo Araba Euska-
raz ospakizuna, herriko ikastolaren
alde dirua eta herritarren babesa
lortzeko. Aldiz, oraingoan ez dute
mahasti eta olibondo artean ospa-
tuko, Gasteizen baizik, ekainaren

Txosnetan, dendan,
aparkalekuetan eta
garbiketa lanetan
laguntzaileak behar dituzte

Aurtengo edizioaren irudia. | aea

14an -igandea—, Piztu euskara lelo-
pean.

Mendizorrotza, Prado eta Armentia
Hiru txoko aukeratu dituzte ospa-
kizunerako. Mendizorrotzan egingo
dute irekiera ekitaldia, eta bertako
atletismo pistetan Erronka jokoa
burutuko dute, ikasle, irakasle, gura-
so eta gazteen parte-hartzearekin.
Eusko Label produktuak ere eskai-
niko dira txoko horretan. Gertu,
Prado parkean, familientzako egi-
taraua eskainiko dute, jolasak, ton-
bola eta material salmenta barne.

Gunerik jendetsuena Armentia
izango da, bertan egongo dira eta
txosnak eta kontzertuen eszenatokia.
Parte hartze handia espero dutenez,
auto pilaketak saihesteko aparka-
tzeko tokiak prestatuko dituzte.
Horrez gain, Gasteizko Tuvisa auto-
bus enpresak 2, 4 eta 8 lineak indar-
tuko ditu.

UMEAK UME

Zeintzuk dirg
bel‘dinak?
€i marra;,
akarrik dj
nak. Gaing
badag
bait. E

ki hé'Uetatik, bi
'a berdin-perg;.

@ Ntzeko lauetan
€zberding den zer-
a aurkitzep, dituzyn)

SOLUZIOA

AT RS



7ozketetan parte Ear'zzez\;%abzlt%a;‘e r
i i eta
ure izen-abizena | :
Zzozketan parte hartu nahi duzun:

23) 625231603

D erredakzioa@a\ea.eus

/0/ZKETAK

Harpidedunentzat eskaintzak

Azken zozketetako irabazleak:
Piragua irteera: Leire Araque Abad eta Ifigo Vicufia.
Parralen hazkaria: Raquel Gastiain Ochoa de Olano.

Espeleologia irteera

Inguru Abentura-ren eskutik,
ALEAK Mairuelegorretako
kobazulora bi espeleologia
irteera zozketatuko ditu,
hamabi urtetik gorako lau

- pertsonez osatutako bi
ﬁ lnguru talderentzat. Eman izena

aBenTurRa  ekainaren 23a baino lehen.

Ekainaren 26an jakinaraziko
ditugu irabazleak.

Piper sorta

Nafarroa hegoaldean nekazaritza
eta euskara bultzatu nahi dituen
Errigora ekimenaren eskutik,
ALEAK hamabi poteko pikilo piper
sorta bat zozketatuko du. Eman
izena ekainaren Za baino lehen.
Ekainaren 5ean jakinaraziko
dugu irabazlea.

LR BN

Parralen bazkaria

Berriro ere, ALeak bi lagunentzat
menu begetarianoa zozketatuko
du Gasteizko Alde Zaharreko
Parral tabernan, astean zehar
bazkaltzeko. Eman izena
ekainaren 9a baino lehen.
Ekainaren 12an jakinaraziko
dugu irabazlea.




GASTEIZ
Itziar Irurozki

"Zorionak, Irurozki! Zure astearteko lagun guztien partez!".

GASTEIZ
Aitziber Lpz. de Sabando, 'Txibi'
"Zorionak Txibi!! Urteak betetzen
jarraitzen dugu denok zu
harrapatzeko, baina zuk ere berdina
egiten jarraitzen duzu! Hori bai,
bihotza beti gazte eta gauza berriak
probatzeko prest. Maite zaitugu. Zure
kuadrilla".

arabako

hirinet

GASTEIZ

Xabier Cruz Estarrona

"Urte bat ya, pottoki! Gure bihotzak
zorionez betetzen dituzu
egunero-egunero. Maite zaitugu. Aita,
Ama eta Koxka".

aldizKaria

INFO+
erredakzioa@nlea.eus
erredakzicamhitnet.net

Norbaiti zure mezua helarazi nahi al diozu?
erredakzioa@alea.eus /625 231 603

GASTEIZ
Oinatz Basabea Olabe

"Zorionak maitia!! Eta eskerrik asko 5 urte zoragarri
hauengatik. Muxu handi bat zure familiaren partez!!".

GASTEIZ

Ariadna lztueta

"Eskukada bete urte! BIBA ARIADNA! Cira, Ibai eta
Nausika".

ARGAZKIAK EGIN..,
IRRATIAN HITZ EGIN...
DISEINUAK EGIN...
TESTUAK IDATZI ..

NAHI DUZUN BEZALA

PARTE HARTU




HITZ GEZIDUNA

Zati hiru

Egunkaria DEITURA

DENBORAPASAK

SOLUZIOAK

HITZ GEZIDUNA

Y |a
o

Jatekoak

Zapata-
aztala

Gurpilik ga-
beko orgak

Boroa

o4

Amorotoko Jakingo SUDOKUA
auzoa balu
* Metal
L|Z|E|S|8|L|F|B|E
IZENA bikain ANCOAOOEEE
Oso-0s0 Fla(s|Z|R|E|G|L]L
txikia LL[P|9|F|Z|E|G|R
] GlR|Z|L|E|F|H|G|L
Gibel AREAOADHNE
Glé|e|r|Z|L]|B|E]S
Nafarroako Ikastaroaren | 2 alslzlelslaltlvlz
basoa hasieran HaEOanOonooe
Espetxea, Gure
presondegia planeta
GOITIBEHERA
Eqil - —
Ll CARREIEIERE NN
ElvardE]
viljd|yj3|s
; vid|1|3|8
Gazitasuna Kontso- —H—I—FL
kemdu EIE] vid _L 8
IR
50 1 [a v [ 9
||V ]|d|V¥|D
Zerbait > | |Z|VY|d|V|9D
ekartzen ARRENIEAEIE
du '

SUDOKUA

1 3
619

(%]
-
on

215191417
4 6

Nola jokatu? 9x9-ko lauki honetako gelaxka hutsak
bete behar dituzu, 1etik 9ra bitarteko zenbakiekin;
zenbaki bakar bat ere ez da bi aldiz azaltzen
errenkada eta zutabe berean, eta ezta dagokion
3x3-ko laukian ere.

GOITIBEHERA

Nola jokatu? Goiti eta beheiti letra bat gutxiago
edo gehiago du asmatu behar duzun hitzak. 1.
Gasteizko kontzejua. 2. Nafarroa Behereko
eskualdea. 3. Aldi, aro, sasoi. 4. Labore mota. 5.
Jardun. 6. Itzulia, jira. 7. Kristala, leiarra. 8.
Euskaldunon egunkaria. 9. Nazioa, herria.

AGENDA

Argantzon ikastolaren aldeko jaia
Argantzun. Larunbata 30, 09:00etatik aurrera. Mendi
lasterketa, azoka, bazkaria eta kale ikuskizunak.

MAIATZA

29

EKAINA

30

EUSKARAREN
AGENDA

MUSIKA

Glaukoma

Argantzun. Ostirala 29,
22:00etan, plazan. lkastolaren
aldeko jaia.

Gatibu

Gasteiz. Osteguna 4,
21:00etan, Jimmy Jazz
aretoan.

DANTZA

'Dantza plazan' saioa
Gasteiz. Ostirala 29,
20:00etan, Plaza Berrian.
Folklore akademiako kideekin.

BERTSOLARITZA

Bertso saioa

Gasteiz. Ostirala 29, 15:30ean,
Barrutia ikastetxean. Izar
Mendiguren eta Jon Ruiz de
Pinedorekin.

'Poesiak ez du egarria kentzen baina edaten
laguntzen du', Itziar Rekalderekin

Gasteiz. Larunbata, 13:00etan, Bakardadearen kantoian.
"Poetak maiatzean" egitasmoaren barruan.

Bertso poteoa

Aramaio. Larunbata 30,
12:30ean. Gazte Asanbladako
kideekin.

HITZALDIA

'Sentitu, pentsatu,
ekin... Joxemarirekin',
Joxemari Agirretxe
Porrotxekin

Laudio. Larunbata 30,
10:30ean, kultur etxean.

HAURRAK

'Santuak eta deabruak’
tailerra

Gasteiz. Larunbata 30,
11:30ean, Elizbarrutiko arte

sakratuaren museoan. 5-10
urte bitarteko haurrentzat.
Izena eman daiteke 945-04 10
21 telefonoan.

'Sustrai biziak’, Kiki eta
Koko pailazoekin
Gasteiz. Larunbata 30,
17:30ean, Ramon Bajo
ikastetxean.

"Txerriketan
berriketan', Kixka
taldearekin

Aiiana. Igandea 31, 17:30ean,
Mandaitan.

BESTELAKOAK

Mintzodromoa



Euskal Kultur Asteburua
Bastida. Ostirala 29 eta igandea 31,
egun guztian zehar. Urtero bezala,

Gasteiz. Ostirala 29, 08:30ean
eta 16:00etan, Oihanederren.
IKA euskaltegiaren 25.
urteurreneko ekitaldien artean.
Bosgarren urratseko eta hortik
gorako ikasle guztientzat.

'Hareazko koadroak'
egiteko saioa

Gasteiz. Ostirala 29,
18:00etan, Judimendi gizarte
etxean. 12 eta 18 urte bitarteko
gazteentzat.

'‘Uda on!' gazteentzako
sormen egonaldiak
Gasteiz. Uztailaren 6tik
abenduaren 2ra. Akrobazia,
zinema, antzerkia eta musika
egonaldiak. Maiatzaren 30a
baino lehen eman behar da
izena, 945-06 32 45 telefonoan.
13 urtetik gorako gazteentzat.

Armentia ikastolako
herri lasterketa
Gasteiz. Igandea 31,

10:00etan, Armentiako basoan.

Hainbat lasterketa talde izango
dira: BTT martxa, gazteentzat
edota haurrentzat.

Ttiki-Ttaka euskaldunon elkarteak Euskal
Kultur Asteburua antolatu du. Haur,
gazte eta helduentzako moduko

Udaleku irekiak
Aramaio. Uztailaren 8tik 21era,
Aramaion. 3-12 urte bitarteko
haurrentzat. Eskaera orria
udaletxean entregatu behar da,
ekainaren 2a baino lehen.

'Bertatik bertara eta
beti eskura', euskarazko
toki komunikabideen
erakusketa

Gasteiz. Igandera arte,
Oihaneder Euskararen Etxean.

BESTE HITZORDU

BATZUK

MUSIKA

The Exploited, The
Adicts eta Radiocrimen
Gasteiz. Ostirala 29, 19:30ean,
Jimmy Jazz aretoan.

Gigatron eta End Game
Gasteiz. Ostirala 29,
22:00etan, Hell Doradon.

Parradust

Dulantzi. Larunbata 30,
20:00etan, plazan.

The Other Side
Gasteiz. Larunbata 30,
20:30ean, Jimmy Jazz aretoan.

Same 0Old eta Arenna
Gasteiz. Larunbata 30,
22:00etan, Hell Dorado aretoan.

'Sahara libre' jaialdia
Gasteiz. Larunbata 30,
18:00etan, Urban Concept
aretoan. Potato, La Omega,
Michelle eta Profe Soul taldeak.

Lobo & Carmine
Arbulu. Igandea 31, 20:00etan,
gizarte etxean.

ANTZERKIA

Marcel Gros pailazoa
Agurain. Larunbata 30,
18:00etan, Harresi aretoan.
Familia guztiarentzat.

'Cuentos en verso
para niiios perversos’,
Titania taldearekin

eskaintza zabala izango da. Besteak
beste, haurrentzako jolasak, musika eta
herri bazkariak izango dira.

Gasteiz. Igandea 31,
19:00etan, Aldabe gizarte
etxean.

ERAKUSKETA

'‘Bidean’, Miren
Pastorren erakusketa
Gasteiz. Ekainaren 21a arte,
Amarika aretoan.

"Turno de noche', Fermin
Jimenez Landaren
erakusketa

Gasteiz. Ekainaren 7ra arte,
Artium museoan.

BESTELAKOAK

Txakolin Eguna

Gasteiz. Igandea 31, egun
guztian zehar. Txakolina
dastatzeko saltokiak, eskulanen
erakusketa eta beste hainbat
ekitaldi.

Eztiaren azoka

Antoiiana. Igandea 31, goizean
zehar. Erakusketa txoko
gastronomikoak eta saltokiak
izango dira.

3



ALEA

arabako aldizkaria

ALEA aldizkaria
ostiralero zure
postontzian jaso
nahi duzu?

Eqgin zaitez
harpidedun, eta
50 euroren
truke, urtean 44
ale jasoko
dituzu.

www.alea.eus
945716009

harpidetza@alea.eus



